
Shri Shivapuramba Ashtakam

ಶ್ರೀಶಿವಪುರಾಂಬಾಷ್ಟಕಂ

ಭಗವತಿ ನಿರಪಾಯೇ ಭವ್ಯಲಾವಣ್ಯಕಾಯೇ
ದುತ ನತಜನಮಾಯೇ ವೇದಶೀರ್ಷಾದಿಗೇಯೇ .

ಶುಭಗುಣಸಮುದಾಯೇ ಮಾಮವಾದ್ಯಾಪ್ರಮೇಯೇ
ನಮದರಿಸಮವಾಯೇ ಶ್ರೀಮದಾತ್ಮೇಶಜಾಯೇ .. 1..

ಕುಲತರವರಬಾಲೇ ಕುಂದವೃಕ್ಷಾಂತಮೂಲೇ
ನುತಮುನಿವರಜಾಲೇ ವಹ್ನಿಕಾಸಾರಕೂಲೇ .

ಅರುಣರುಚಿರಚೇಲೇ ಚಿತ್ರಕೋಲ್ಲಾಸಿಫಾಲೇ
ವರವಿತರಣಶೀಲೇ ರಕ್ಷ ಮಾಂಯೋಗಬಾಲೇ .. 2..

ಮುಖರುಚಿಜಿತಸೋಮೇ ಮುಕ್ತಚಂದ್ರಾಭಿರಾಮೇ
ದುರಿತಭರಿತಭೂಮೇ ಭೂರಿತಾಶೇಷಕಾಮೇ .

ರತಿನುತಿಕೃತಕಾಮೇ ರೂಪಲಾವಣ್ಯಸೀಮೇ
ಸುಮಶರರಿಪುವಾಮೇ ಪಾವನಾಸ್ಯಾತ್ ಸದಾ ಮೇ .. 3..

ಗತಿವಿಜಿತಮತಂಗೇ ಭಕ್ತಲೀಲಾನುಷಂಗೇ
ಕುಚಮುಖಜಿತಭೃಂಗೇ ಮೌಲಿರಾಜತ್ದ್ವಿಜಾಂಗೇ .

ಕಲಿತಗಿರಿಶಸಂಗೇ ಮುಗ್ಧನೀಲೋತ್ಪಲಾಂಗೇ (ಮುಕ್ತನೀಲೋತ್ಪಲಾಂಗೇ)
ಸ್ಮರಜನಿಸತಪಾಂಗೇ ಪಾಹಿ ಕಾರುಣ್ಯತುಂಗೇ .. 4..

ಕೃತಶಿವಪರಿತೋಷಾಂ ಮಂಜುಭಾಷಾವಿಶೇಷಾಂ
ಮಣಿರುಚಿಪರಿವೇಷಾಂ ದಿವ್ಯಮಾಧುರ್ಯಭಾಷಾಂ .

ನಿಹತವಿನತದೋಷಾಂ ಭಕ್ತರಕ್ಷಾವಿಶೇಷಾಂ (ನಿಹತವಿನತತೋಷಾಂ)
ಹೃದಯದುರಿತಮೋಷಾಂ ಭಾವಯೇ ಭೀಮಘೋಷಾಂ .. 5..

ಕರಸರಸಿಜವೀಣಾಮುದ್ಯದಾದಿತ್ಯಶೋಣಾಂ
ದಲಿತರಿಪುಕೃಪಾಣಾಂ ಸಿಂಜನೀನ್ಯಸ್ತಬಾಣಾಂ .

ದುರಿತವಿತತಿಶಾಣಾಮುದ್ವಹತ್ಪುಷ್ಪಬಾಣಾಂ
ಕಲಯ !ನರಸುರಾಣಾಂ ಕಾಮದಾನಪ್ರವೀಣಾಂ .. 6..

ಭುವನತತಿಜನಿತ್ರೀಂ ಬುದ್ಧಿನೈರ್ಮಲ್ಯಧಾತ್ರೀಂ (ಭುವನದಧಿಜನಿತ್ರೀಂ)
ಸಕಲಶುಭಭವಿತ್ರೀಮಾಗಮಾಲ್ಯಾಃ ಸವಿತ್ರೀಂ .

ಶ್ರೀಶಿವಪುರಾಂಬಾಷ್ಟಕಂ

ಶುಭಗುಣಸುಚರಿತ್ರೀಂ ನೀಲಜೀಮೂತಗಾತ್ರೀಂ
ಸುರಮುನಿನುತಿಪಾತ್ರೀಂ ಭಾವಯೇ ಪದ್ಮನೇತ್ರೀಂ .. 7..

ವಿಷಮಶರಕುಲಾಂಬಾಂ ವಿಸ್ತೃತೋಚ್ಚನ್ನಿತಂಬಾಂ
ಮುಖಜಿತವಿದುಬಿಂಬಾಂ ವಿದ್ರುಮಾಭೀಷ್ಟಬಿಂಬಾಂ .

ನತಮುನಿನಿಕುರುಂಬಾಂ ತುಂಗವಕ್ಷೋಜಕುಂಭಾಂ
ಶ್ರಯಹೃದಯ !ಮದಂಬಾಂ ಕುಂದವಾಟಿಕದಂಬಾಂ .. 8..

ಇತಿ ಶಿವಪುರದೇವ್ಯಾ ಅಷ್ಟಕಂ ಶಿಷ್ಟಸಂಪತ್-

ಪ್ರದಮಿದಮನುವಾರಂ ಪಠೇತ್ಭಕ್ತಿಯುಕ್ತಃ .
ಸಕಲಭುವನಮಾತಾಯೋಗಮಾತಾ ತು ತಸ್ಯ
ಚರಣಾನಲಿನಭಕ್ತಿಂ ಭುಕ್ತಿಮಾದ್ಯಾಂ ದದಾತಿ .. 9..

ಇತಿ ಶ್ರೀಶಿವಪುರಾಂಬಾಷ್ಟಕಂ ಸಂಪೂರ್ಣಂ .

ಶಿವಪುರದೇವ್ಯಾಷ್ಟಕಂ
ಶಿವಪುರ ಏವಂ ತಿರುಪ್ಪೇರುಂದುರೈಸ್ಥಾ

